
Asnemmer   

 

Asnemmer 

Di tazwara ad nsnemmer « Rebbi » i yellan ɣer tama-nteɣ, d netta i aɣ-d-yefkan tabɣest 

akken ad nekfu leqdic-a seshala. 

Ad nesnemmer ak wid yellan ɣer tama-nteɣ ladɣa mass « Benchikhe Ali », ad as-nini 

tanmirt tameqrant ɣef ufus n lemεawna i aɣ-d-yefka seg-mi yebda leqdi-nteɣ almi yekfa. 

Tanmirt tameqrant i yemsulɣa yellan ɣer tama-nteɣ, acku d nutni i aɣ-d-yefkan isallen 

mebla ceḥḥa, acku εawnen-neɣ aṭas deg leqdic-agi. 

Tanemmirt tameqrant i ynelmaden d yiselmaden n tesga n tmaziɣt i yellan ɣer tama-

nteɣ seg-mi nebda anelmed almi nfuk. 

 

 

 

 



Abuddu   

 

Abuddu 

Deg tazwara ad hduɣ leqdic-agi: 

 I Baba d Yemma i yiεawnen seg mi bdiɣ anelmed almi fukaɣ, ad ten-yaḥrez Rebbi 

ncalah , saramaɣ-asen teɣzi n laεmer. 

I gma Hicham akked d yessetma Karima d Sofia akked d mis Amine, ad yiɣzif laεmer-

nsen. 

I εammi Boubkeur d tmeṭṭut-is Souhila d mis Mahdi ad ten-yaḥrez rebbi i sɣezf-asen 

deg lεmer-nsen. 

I εmumti Malika, Keltouma d faroudja ad ten-yaḥrez Rebbi. 

I xwali Youcef, Said, Boubkeur, akked d xwalti Ghania, Naima, Cherifa, Fadhma, 

Zoulikha, d warraw-nsen yal yiwen s yisem-is, mebla ma ttuɣ jeddi akked setti ad isɣzef 

Rebbi di leεmer nsen. 

Ad hduɣ daɣen leqdic-a i wid i yiḥemlen meṛṛa akked d wid i ḥemlaɣ anda ma llan yal 

yiwen s yisem-is. 

I gma Adel akked d yessetma Alima, Maliya, Souhila, Siham, Lydia, Nawal, Baya, 

Yousra, arraw n yessetma akken ma llan yal yiwen s yisem-is ladɣa Axel. 

Ad hduɣ daɣen leqdic-agi i wargaz-iw Karime akked d Temɣartiw d wexxam-iw akken 

ma llan yal yiwen s yisem-is. 

Mebla ma ttuɣ Timdukaliw d wid i yiḥemlen, d wid akk ḥemlaɣ. 

Tazwert tamatut 

Tamurt n leqbayel, tettwasen s waṭas ɣef wayen yerzan lḥirfat n ufus, ama d azeṭṭa, 

lfeṭṭa, afexxar…etg, yal tamnaḍṭ tesεa lḥirfa s wacu tettwasen, tamurt n leqbayel tebḍa tudrin, 

yal yiwet s wacu tettwasen deg lḥirfat-agi n ufus, anecta yefka-d timusniwin yemxallafen. 

Ihi leqdic-a tazrewt ara yilin deg taɣult n tenalest, deg-s ara d nawi awal ɣef urmud n 

uzeṭṭa deg taddert n Buğlil 

Nkunti assa deg tezrawt-nteɣ ad nawi awal ɣef lḥirfa n uzeṭṭa deg taddert n Buğlil, ihi 

deg leqdic-nteɣ ad nsebgen tarrayt i neḍfer, acku yebḍa d iḥricen: 

Aḥric amezwaru d win n tesnarrayt, ad d-nemmeslay deg-s ɣef usentel sumata, d 

tarrayin i neḍfer deg tsastant deg unnar , d ufran n usentel akked . 

Aḥric wis sin, deg-s ara d-nawi awal ɣef taddert n Buğlil, amezruy-ines, tarakilt-is, lεarc 

tettabaε, tadamsa d usɣurbez. 

Deg uḥric wis kraḍ, deg-s ara neg tasleḍt i uzeṭṭa zik d tura d ubeddel yellan gar-asen, 

deg taggara nexdem agzul i tezrawt-nteɣ syin akkin nega-d amawal, ammud n tjenṭaḍ d 

udlismuɣ.



 

 

 

 

 

Ixef amezwaru 

tasnarrayt 

• Ixef amezwaru: tasnarrayt 

Tazewert 

Deg uḥric-a i ɣef tbedd tezrawt-nteɣ , ad d-nawi awal ɣef urmud n uzeṭṭa deg temnaḍṭ n 

Buğlil, deg-s ad d-nessisen asentel-nteɣ, ad naεreḍ ad nmeslay ɣef tmental i aɣ-yeğğan ad 

nefren annar n tsastant d usentel, i ɣef d tmeslay tezrewt-nteɣ, arnu ɣef waya ad naεreḍ ad 

nessisen imsulɣa d tilɣa akk i ten-yerzan, seld anect-a ad naεreḍ ad nmeslay ɣef tarrayt i 

neḍfer  d wuguren id nufa s telqi. 

1.  Assisen d ufran n usentel 

Tezrewt-nteɣ terza taɣult n tesnalest, deg-s ara neg tesleḍt i urmud n uzeṭṭa deg temnaḍṭ 

n Buğlil. 

Gar tmental i aɣ-yeğğan ad nefren asentel-a ad naf: 

• Ulac aṭas n leqdicat i imugen ɣef usentel-a neɣ ɣef temnaḍt-a. 

• Nebɣa ad d nawi inumak n urmud n uzeṭṭa deg temnaḍt n Buğlil. 

1.1. Timgelwa timesɣarin 

• Nextar asentel agi i wakken ur ttruḥunt ara laεwayed d tgemmi-nneɣ. 

• Aseḥbiber ɣef leεwayed d wansayen d yidles d tɣarma n temnaḍt-a, deg uḥric n tmaziɣt. 

1.2. Timgelwa tumnasin 

• Nextar asentel-a acku nḥemlit s waṭas, nḥemmel ad ngar tamawt amek i xedmen-t azeṭṭa. 

• Rnu ɣer waya deg taddart-a ishel-aɣ ubrid i waken ad d-nawi ugar n yisallen ɣef uzeṭṭa. 

• laḥmala n uḥric n tesnalest. 

2. Assisen akked d ufran n temnaḍṭ 

Taddert n Buğlil d yiwet n taddert gar tuddar n waɣir n Bgayet, tettabaε lεarc nat 

Ɛebbas, nfern-d tamnaḍṭ-a iwakken ad nexdem deg-s tazrewt-nteɣ, acku deg temnaḍṭ-a 

xedmen azeṭṭa swaṭas ladɣa zik-nni, arnu ɣer waya ur nufa ara wid ixedmen tazrewt ɣef 

taddart ladɣa armud-agi n uzeṭṭa. 

3. Iswan n tezrawt 

• Asnerni n yidles amaziɣ d usekfel n tgemmi taqbaylit i wakken ad t-issinen medden, 

iwakken ur yettruḥ ara. 

• Asnerni n urmud n uzeṭṭa. 

• Ḥeyyu n leεwayed yerzan azeṭṭa. 

4. Kra n leqdicat i imugen ɣef usentel-a 

Seld ad nruḥ ad nebdu tazrewt-nteɣ  nuda-d ɣef kra n leqdicat i mugen ɣef usentel-agi 

seg-sen: 

• B. Titem, le tissage de tapis d’ait hichem face aux changements de cas, tazrewt n master, 

Ain El Hemmam tizi ouzou, 2015-2016. 

• B. Sonia, Aserwes n umawal n uzeṭṭa tamsislit_amawal, iḥelfan «tamenrast» weqqas 

«begayet»,tazrewt n master, tizi uzu, 2015-2016. 

5. Aseqsi agejdan (tamukrist) 

Akken ad nebnu tazrewt-nteɣ yessefk fell-nteɣ ad tili tmukrist, d aseqsi-nteɣ agejdan i 

ɣef ad yili unadi am tezrewt-nteɣ, ur tewwiḍ ad mag almi id yella usteqsi-agi: 

• Dacu-t urmud n uzeṭṭa deg temnaḍt n «Buğlil», amek i d-ttili temgur-is, ma yella kra n 

wayen ibeddlen tura?  Ma yella kra n tulmisin i t-yessemgiriden ɣef temnaḍṭ-nniḍen? Dacu 

i d allalen i sexdamen? Dacu id-snulfuyen deg-s? Dacu i xedmen akk s wayen izeṭṭen? 

5.1. Turdiwin 

• Armud n uzeṭṭa d win yellan seg zik mazal-it ar tura, danecta I aɣ-yeğğan ad nerr lwelha 

ɣur-s wa ad nerr ɣef yiseqsiyen-a: 

Amek yella uzeṭṭa gar zik d tura? neɣ dacu d abeddel id-yellan deg-s ama deg wallalen-

is neɣ tɣawsiwin id xeddmen yes? 

6. Awalen inmektiyen 

• Azeṭṭa  

Azeṭṭa d yiwet n lḥirfa i xedment tlawin, yuɣ amkan ameqran deg temnaḍṭ n leqbayel, 

yesεa azal ameqran, ula tislatin d ixellalen i zeṭṭent tyematin-nsent i ttawin ɣer yexxamen-

nsent, irgazen d yilmezyen d ibernyas i zeṭṭent tlawin-nsen i as nittqariεen asemmiḍ, maca 

tura ur d yeqqim ara zman neɣ wid yeggaren azeṭṭa, acku kulec yettnuzu, maca deg taddert n 

Buğlil gren-as azal ameqran i uzeṭṭa, acku ar tura mazal tid i yxedmen, ɣas aken yenqes ur 

txedment ara, maca lant kra n tlawin i tixedment. 

• Taḍuṭ  

Taḍuṭ d yiwet n tɣawsa tteksent-id seg wakraren, tamellalt yes-s i zeṭṭent tlawin ama d 

iselsa neɣ taduli… etg. 

Taḍuṭ deg temnaḍṭ n Buğlil, ima ara yekcem ssif ad yaweḍ lawan n tulsa, ttawin akraren 

ɣer tmizar iwakken ad t-nelsen, ad ksen taḍuṭ-ni deg-sen, acku yes-s i zeṭṭen tlawin, ad t-

sirdent ad telment, ad ttarent am lexyuḍ, syin akkin ad zḍent yes-s. 

• Ixellalen neɣ iεdilen  

Ixellalen d taɣawsa i d snulfayent tlawin deg wayen izeṭṭent, deg taddert n Buğlil 

axellal neɣ aεdil, d taɣawsa i saxdamen i tduli deg cetwa, acku yettqariε-asen asemmiḍ, daɣen 

tislit ma ara tezweğ tettawi yides axellal. 

• Ibarniyas     

Abernus d yiwen n ssenfs n lebsa n yirgazen, zeṭṭent tlawin, yettmaga s taduṭ n wulli, d 

aɣezfan ɣur-s aqelmun d sin n yicuḍaḍ.                                  

Ibarnyas zik-nni deg taddert Buğlil, abernus ɣlayet lqima-s, imi yessar argaz tameṭṭut, 

isbur iwargaz tirugza, tecbarbar teslit yes, yerra-yas-d lḥerma, ɣef wanecta iseqqaren wat zik 

« talaba n sser ». 

7. Tazersastant 

Leqdic-nteɣ yerza armud n uzeṭṭa, imi leqdic-a yerza ayen ixeddment tlawin s uffus-

nsent ama d iselsa neɣ d ussu neɣ ayen nniḍen deg temnaḍt n « Buğlil».   

Ammud-nteɣ yebda deg ttnasfa n yennayer almi d taggara n wagur n maɣres 2020,azal 

n wagguren d wezgen deg-s i neffeɣ ɣer unnar nesseqsa tilawin i yellan laεmer-nsent gar 57 ar 

84 n yiseggasen, acku d nutenti yellan xedment-t rnu ccfant ɣef widak n zik i tent-yeslemden. 

Deg tarrayt i neḍfar deg usekles-nteɣ nefka i umsulɣu, tilelli akken ad d-nawi 

timusniwin-nsen d wayen nuḥwağ i tezrawt-nteɣ. 

Deg tazwara, nheyya-d isteqsiyen-nteɣ syin akkin neffeɣ ɣer unnar ɣer yimsulɣa-nteɣ 

akken ad negmer timusniwin ɣef urmud n uzeṭṭa deg temnaḍt n «Buğlil». 

8. Tasastant 

• Amek i d-tella tsastant-nteɣ 

Tasastant-nteɣ d tin yebdan deg tnasfa n yenayer almi d agur n yebrir 2020, azal n kraḍ 

n wagguren, deg tazwara mi nruḥ ad neg tasastant nteɣ deg taddart n Buğlil, mi newweḍ ɣer 

dinna, nufa tarbaεt n tlawin qqiment deg yiwen umḍiq anda i ttnejmaεent dinna i ttɣimint 

ttqessirent tteksent ɣef ulawen-nsent, syin akkin mi newweḍ ɣur-sent nzul fell-asent, 

nseqsatent ɣef seḥḥa nsen-t, syin akkin nekcem deg usentel-nteɣ nesteqsa-tent ma yella 

xedment azeṭṭa n leqbayel, ma yella zemrent aɣ-d-fkent kra n tektiwin fell-as, nekkunti nenna-

asent ma tzemremt ad aɣ d-aḥkumt ayen iccuden ɣer uzeṭṭa d temguri-s, amek i xedment 

azeṭṭa zik, d acu-ten wallalen i ssexdament seg mi ara kksen-t taḍuṭ alamma tuɣal d ayen id-

zeṭṭent ( iḥuyak d iberniyas d tqeccabiyin d yeεdilen…etg). 

8.1. Asekles 

• Dacu i xeddment send ad grent azeṭṭa? 

Zik-nni send ad bdunt azeṭṭa-nsent ad d-dment taḍuṭ i d kksent deg wakraren, deg 

tazwara, ad as-ksent ilezḍer*akked tɣillas* deg-s, mi kkfant ad tt-rrent ɣer ṭṭerf. 

Syin akkin ad ruḥent ɣer yiger-nsent neɣ ɣer tezgi ad d-awint tumlilt (d akal d amelal 

tteslaɣen-d yes-s axxam zik-nni), ad rnunt tileggit*, ad tt-ddzen-t,syin akkin ad dment taccuyt 

deg-s aman ad grent deg-s tumlilt-nni d tleggit-nni, ad rnunt taccuyt-nniḍen ad ddment ssabun 

n uqaleb ad t-gezment ad t-ğğent ad yarkem netta daɣen. 

Syin akkin ad ssunt taḍuṭ-nni deg tarbutin ad smirent aman-nni n tumlilt d tleggit, maca 

ilaq tumlilt-nni ad teqqim deg lqaε n teccuyt ad as-rnun-t aman-nni n ssabun ad teğğent ad 

yarḍeb alamma d azekka-nni. 

Azekka-nni, sbah zik, ad d-dment taḍut-nni ad tt-xedment d timendiwin, syin akkin ad 

ruhent ɣer wasif ad as-xedment tamda tamectuḥt anda ara sirdent taḍuṭ-nni. 

Akka ad t-gren-t ɣer waman-nni n temda, ad tt-sefsayen-t, syin akkin ad tt-id-ddmen-t 

akken tettqiṭtir, ad tt-sarsen-t ɣef yeblaḍen aken ad tt-qiṭṭer.  

Azekka-nni ad ddment tamanda* tamanda ad tt-zwin-t s umezway syin akkin ad tt-

sersen-t ad t-ikiw. Mi tekkaw ad dmen-t aqerdac ad tt-sqerdcen-t  ad ddmen-t tizdit ad zḍent 

yes aḍref akken ad grent azeṭṭa, mi fukkent ad xedment lfal* fell-as. 

Ad d-dawin-t kraḍ n tlawin, snat ad grent azeṭṭa tis kraḍ-nni ad asent-ttmuddu lxiḍ, 

maca uqbel ad grent sin yiggagen ad smirent fell-asen irden d aksar ɣef yal igig, neɣ ad-as 

xedmen-t tizemmit tazeggaɣt*, yettmagan s waman d lemlaḥ d ṭumaṭic akked dedwa n 

tisekkart ad tt-serkmen-t deg zit n uzemmur d waman syin akkin ad rnunt awren, mi tewwa 

ad-as grent tifray*. 

Akka ad bdunt azeṭṭa-nsent, ad ddment ifeggagen ad ten-dewrent, ad t-εalqent ɣer 

tregliwin ad t-cudden-t ɣer yejga n uxxam, ad arnunt sin n yiɣunam, yiwen ad yettali wayeḍ 

ad yettader, yal ma ara grent aḍref-nni ad t-as darent, syin akkin ad t-ddzent s tyaẓilt, akken 

alamma zḍant-d azal n yiɣil ad jebdent s tjebbadin, xedmen-tent iwaken ad jebdent yes azeṭṭa 

deg snat n tamiwin, ad tḍebεent s tyazilt, aken mkul ma ara d yernu s yiɣil, ad t-dewren-t ɣef  

ufeggag n wadda ad rnunt fell-as aken kan. 

Syin akkin ad ddment aḍref s waɣun nniḍen, akken ad imag am yizarigen yemxallafen, 

akka ad t-kemlen-t alamma ifuk. 

Deg taggara ad-as xedmen-t deg yiran-is ticrurin, tigi ttadament aḍref ad dewrent ad 

rnunt ad t-gezment ad imag d tacrurt, akken ad cebḥen-t yes aḥayek-nni, ma d abernus 

xeddmen-as kan yiwet n tecrurt tettmaga deg uqelmun, rnu xedment s yiwen n waɣun.  

9. Tarrayt d tfukas n unadi 

9.1. Adiwenni 

Adiwenni d yiwen ubrid seg yiberdan igejdanen, deg-s ara d negmar isallen, yettili-d gar 

sin neɣ ugar n yimdanen.  

Deg tezrawt-nteɣ mi nruḥ ad nexdem adiwenni deg taddart n Buğlil, nesteqsa azal n 9 

neɣ 10 n yimsulɣa, maca nkunti nextar-d kan ayagi, acku d tigi i yesnen mliḥ, neɣ i yellan 

xedment-t ugar zik-nni. 

9.2. Annay  

Deg tsastant-nteɣ, nseqdec annay usrid, acku mi nruh ad nexdem tasastant d nutenti i 

aɣ-d-yefkan tiktiwin ɣef wayen yerzan azeṭṭa, nkunti nseqsay-itent nutenti ttarantaɣ-id awal 

10. Asissen n yimsulɣa 

 

Isem Laεmer Tuzzuft Tawuri Adeg n 

tmezduɣt 

Tamawt 

C - Malika 57 D tawtemt D tameṭṭut n 

uxxam 

Buğlil ̸ 

S - Yaqut 81 D tawtemt D tameṭṭut n 

uxxam 

Buğlil ̸ 

D – Lwiza  84 D tawtemt D tameṭṭut n 

wexxam 

Buğlil ̸ 

Ε - Wardiya 70 D tawtemt D tameṭṭut n 

uxxam 

Buğlil ̸ 

M - Saliḥa 75 D tawtemt D tameṭṭut n 

uxxam 

Buğlil ̸ 

 

11. Uguren  

• Uguren id nemmuger deg tezrawt-nteɣ 

Deg tezrawt-nteɣ ad nawi awal ɣef wuguren id nemlal mi nruḥ ad nexdem tasastant, imi 

mačči dayen isahlen ad telḥuḍ ɣef tudrin d ibeddi ɣef yexxamen iwakken ad d-gemreḍ 

timusniwin, acku nufa aṭas n wuguren, acku imi nruḥ ad naxdem tasastant, tilawin-nni ugint 

ad aɣ-ğğent ad nsewwer acku d-ttagadent irgazen-nsent d waraw-nsent acku anecta i kcem 

deg lḥarma n wuxam-is, ugur n laḥya acku ttseḍḥint ur d-sawaḍent ara izen akken iwata. Rnu 

ɣer waya laxsas n tlawin i xeddmen azeṭṭa acku llant kra mmutent, llant kra diɣen zewğent 

bara i teddart, ugur n lahlak n COVID 19, d anecta i aɣ-d-ixedmen ugur deg wallalen n 

usiweḍ d tugdi n medden deg waṭṭan-a ur qeblent ara ad xedment yid-nteɣ tasastant, daɣen 

nufa-d ugur deg usteqsi ɣef uzeṭṭa n tura, acku ammud-agi d win i inegren neɣ yebda yettruḥu. 

Taggrayt 

Aḥric n tesnarayt delsas n tezrewt, acku deg-s i nessaweḍ ad nẓer amek ara nselḥu 

axeddim-nteɣ dacu tarrayt ara yesawḍen ad naxdem leqdic igerzen. 

Akka ad nili nfuk-d akk aḥric n tesnarrayt deg-s id nmeslay s telqi ɣef uzeṭṭa, nerna 

nefk-ad akk tikti n leqdic-nteɣ, s wakka ad nili nessaweḍ i umeɣri akk tiktiwin ɣef wamek i 

yemmug leqdic-a. 

 S wakka ara nekcem ɣer uḥric wis sin i ɣef ad nkemmel ad nawi tiɣri ɣef wamek i nga 

tasleḍṭ i wayen id newwi deg unnar-nteɣ, syin ɣer-s ad nmeslay ɣef taddert anda inga 

tasastant, daya ara nẓar deg yixef I d-iteddun. 

• Ixef wis sin: tamuɣli tamatut ɣef temnaḍṭ n Buğlil  

Tazwert 

Deg uḥric-a wis sin ad naεreḍ ad d-nawi awal ɣef taddart n Buğlil, deg yiwet n tɣiwant i 

yettabaεen Bgayet. 

Deg tazwara ad d-nemmeslay ɣef taddert n Buğlil, ad nawi awal ɣef umezruy-is, 

tarakilt-is, tilisa-s d tmura-nniḍen, lεerc i tettabaε, syin akkin ad nemmeslay ɣef tdamsa-ines 

akked d usɣurbez. 

• Awal ɣef taddart n Buğlil 

Di tazwara ad naεreḍ ad nawi awal ɣef: 

1. Tarakalt1 

Buğlil d yiwet n taddert i yeṭṭafaṛen saḥel n la Vallé i d-yezgan deg unẓul usammer n 

waɣir n Bgayet, taɣiwant-agi tesεa tilisa d waɣiren am Tubiret d Burğ Baεririğ, tḥuddt-tt-id 

twinest (daira) n  Tezmalt, Ait Rzin d Iɣil Ɛli deg usammer, Iɣil Ɛli daɣen deg unzul, Carfa d 

Wat Mensur Tawrirt yeṭṭafaṛen aɣit n Tubiret deg umalu, Weld Sidi Brahem yeṭṭafaṛen aɣir n 

Burğ Buεririğ deg unzul n umalu. 

Buğlil d taɣiwant tameqrant deg waɣir n Bgayet s tahri azal n 99,85 km2, tesεa azal n 

11,486 n yimezdaɣ, teṭṭafeṛ lεarc n At Ɛebbas, acku terra-d akka i wasif n saḥel neɣ (asif nat 

εebbas). 

 

 

 
1 Boudjellil (Béjaia) [en ligne], disponible sur : 

https://fr.wikipedia.org/wiki/Boudjellil_(B%C3%A9ja%C3%AFa), [page consultée le 14/07/2020]. 

https://fr.wikipedia.org/wiki/Boudjellil_(B%C3%A9ja%C3%AFa)

                                    Tugna 01 «Taddert n Buğlil2» 

2. Amezruy-is 

Zik-nni At Buğlil llan tεicin ɣer rrif n Wasif Asemmam, seld imi id-yussa lahlak 

rewlen-d s yina ğğan akk akal-nsen, ruḥen ɣer wazra i d-yezgan deg Yɣil Ɛli d Ubalic d Tiɣilt. 

Abuğlil anamek-is d argaz yettlusun tibernyas n ujlil, akken ad yesken iman-is n At 

Buğlil. Deg lqarn wis 19, yewwi akal gar At Ɛebbas d Wat Mlikec, akal-a d win i d-yezgan 

deg Tmurt Ufella si tama n umalu alama d At Wihdan i yellan seg-s aman yelhan deg tala 

mɣisen deg ljiha n usamer, d aya i ten-yeğğan ad qimen dinna, acku llan waman rnu ɣer waya 

d luḍa.3 

 
2 Boudjellil la depeche de la kabylie[en ligne], disponible sur, https ://www,depechedekabylie.com/kabylie/tizi-

ouzou/boudjelil-fait-peau-neuve/. 
3 Boudjellil (Béjaia) [en ligne], op, cit. 

Buğlil d tin yesεan amezruy meqran d widak i yeṭṭfen deg tesreḍṭ-nsen, daya i d-banen 

deg zzawiya i d-yexdem Ccix Ubelqasem deg taggara n lqern wis 19. « Ccix Ubelqasem Al 

Buğlili», yeɣra deg zawiya n «Buzgen» tagi tekka deg wayen yexdem Ccix Aheddad d netta i 

yesεan tawuri  tameqrant imi d netta i d-yegren tareḥmanit, d netta i d yuran kraḍ n yedlisen 

akken ad isinen ad ɣren, ad ketben.4 

 

                                   Tugna 02 « Zawiya n cix ubelqasem »5 

 

Yerna ɣef waya yuɣal yesselmed aṭas n yiselmaden d waṭas n tuddar n leqbayel am 

Ǧerğer, At Ɛebbas yerna yessewsaε ɣer tmura n Waεraben am Msila, Burğ Buεririğ, Sidi 

Ɛisa…, acku yella i hedder taεrabt akked teqbaylit akken ad yekkes ugur yellan deg yiles 

yerna ad yezdi tagmat yellan gar-asen. 

 
4 Boudjellil patrimoine et culture, op, cit, p, 2. 
5 Ibidem. 

Deg yiseggasen imezwura n lqarn wis 20 ufan mi xedmen anadi-nsen uffan d akken llan 

ttarun s tmaziɣt 

3. Tadamsa 

Tamurt n leqbayel, tettwassen s tterbiyya n lmal ama d aɣelmi neɣ d abeqri, acku deg-

sen i d-tekksen tamεict-nsen ama d iselsa neɣ d lmakla neɣ d ayen nniḍen, acku ad d-nebder 

yiwet gar tɣawsiwin i d-tekksen taḍuṭ, teksen-tt-id deg wulli neɣ deg wakraren, ssexdamen-tt i 

uzeṭṭa neɣ xedmen-t i tsumtiwin akked d yemṭerḥen. 

Mi ara teffaɣ cetwa ad kecmen izegzawen, ad yekcem lḥamu ad yaweḍ lawan n Tulsa, 

ttawin ulli d wakraren ɣer tmizar i waken ad t-nelsen s lemqes tulsa, yal yiwen s nnuba-s 

srusen-ten deg lqaεa, acku ma ara ad ten-telsen akken qaren-as « lles, lles ɣer qabel ad am-

nelles»6, iwakken ad as-nteksen lxuf, Tulsa agi n lmal d cɣel n yergazen 

 

                                                    Tugna 03 «Tulsa n lmal» 

 
6 KEBAILI Samia et KHELFAN Yasmina, Inumak n yizamulen n uzeṭṭa, tazrewt n master, tizi uzu, 2015-2016, 

p. 7. 

                                     Tugna 04 «Tulsa n lmal»7 

 

Buğlil seg zik d tin i twasnen s lḥirfat,d wagi i d-axeddim-nsen, Buğlil tesεa tiɣiwanin-

nniḍen i tyettabaεen am Aydasem, At ḥlasa, Tawrirt muḥend u musa, At sεida, Tlefsa, yal 

tamnaḍṭ  deg tigi tesεa lḥerfat-is am Aydasen akken i deḥkan fell-as tettwasen seg zik s syaɣa, 

d nettat i yxedmen ayen tettεaliq tmeṭṭut ama d lfeṭa neɣ d nḥas, ma nruḥ ɣer tansawt id 

yezgan ɣef usawen seg zik tettwasen s lḥirfa n ijelḍen*, llan zik d nutni i xedmen iṭeẓdamen, 

isebbaḍen akked lkabat, nutni ttwasnen s wayen yerzan ak anecta. 

Xedmen daɣen seg zik tafellaḥt, llan tezzun leqwaεi-nsen, tezzun ayen ak i setten ama d 

lxeḍra d lfakiya, arnu ɣer waya tezzun i azemmur. 

Arnu ɣef waya ttrebbin i yuzaḍ d yiwtal akked d lmal d tsita, llan d nutni i xedmen ayen 

i yuḥwağen deg lmakla-nsen. 

 
7 Ibidem. 

Maca tura seg mi id tekcem selεat tijentaḍin n Cinwa d widak nniḍen, ruḥen-t ak lḥirfat-

nni, nezmer ad nini negrent, arnu ɣef waya neqsen tawilat n uεiwen iwakken ad ḥarzen lḥirfat-

agi ad nernint, ad mhazent. 

3.1.   Tafellaḥt 

zik-nni, mi d-usan Wat Buğlil ɣer taddart-a tella d tilemt, ulac deg-s ama d aman neɣ d 

ayen nniḍen, ala luḍa kan, cwiṭ cwiṭ xedment win-d aman, ẓẓan deg-s azemmur xedmen 

tibḥirin ɣes akken ttamnaḍṭ yaḥman mliḥ maca deg wayen i xedmen deg-s bedlent imaṛṛa, 

ladɣa azemmur d ttebḥirin n lxeḍra n yal ssenf, s wanecta  i tebda tettemhaz tedda-d ɣer zdat 

almi i tewweḍ ɣer wakken i tella tura. 

4. Asɣurbez 

Deg-s ad  nebder 

4.1.  Inig 

Taddert n Buğlil am tuddar n leqbayel merra d tin yesεan inigen s waṭas mkul amkan 

deg umaḍal, ladɣa Fransa d tin yerna cwiya, anecta yesεa assaɣ d umezruy n lezzayer 

anekcum arumi ɣur-nneɣ. 

Aṭas deg yemdanen deg ugdud-nneɣ i nfan ɣer Fransa neɣ iruḥen ɣer din ladɣa d sebba 

n leggira tis snat mgal Lalman, llan wiyaḍ, ruḥen iwakken ad xedmen ɣef yixxamen-nsen, d 

anecta i yeğğan nesεa aṭas n yinigen deg tmurt-nneɣ. 

Taggrayt 

Deg uḥric agi, nmeslayed ɣef taddert n Buğlil, newwi-d awal ɣef umezruy-is, nmeslayd 

daɣen ɣef tmura i as-d-yezzin, d wamek tesaweḍ tufrared ɣef wakken tella zik-nni, newwid 

daɣen awal ɣef wayen id xedmen ama tafelaḥt neɣ tanẓut…etg, wakka ara nili nfuk-d aḥric-

agi wis sin, tamnaḍṭ n Buğlil tettwasen s waṭas n leεwayed tesεa tamguri tamensayt seg-s ad 

naf azeṭṭa, daya ara nẓar deg yixef i d-iteddun. 

• Ixef wis kraḍ: azeṭṭa deg temnaḍṭ n Buğlil 

Tazwert 

Deg uḥric-agi wis kraḍ ad nmeslay ɣef uzeṭṭa zik d tura d umgired yellan gar-asen, d 

wamek id yella ma yemhaz neɣ xaṭi, armud agi ma mazalit neɣ yengar, ihi deg yixef-a ad 

nmeslay s telqi ɣef ubeddel yellan gar-asen. 

1. Allalen n uzeṭṭa 

• Azeṭṭa [muqel asebter 55 ] 

D yiwen gar leqdicat i yellan seg zik, icud ɣer tlawin, azeṭṭa irennu i tmeṭut aṭas n 

tɣawsiwin, mi ara ad grent yessefk ad ilint deg kraḍ yid-sent, snat ad qqiment ɣer tsegra tayeḍ 

ad ttettawi takurt.8 

• Aqerdac [muqel asebter 57] 

Aqerdac d win yesεan snat n telwiḥin n usɣar, daxel-nsent ad naf yesεa tisennanin n 

wuzzal, timecṭaḥ, tirqiqanin am tsegnit, yal yiwet tesεa afus d amecṭuḥ, s yes-s imecḍen 

taḍuṭ.9 

• Tayazilt [muqel asebter 55] 

Tayazilt d imceḍ n wuzzal yesεa afus n lluḥ sexdamt-tt tlawin iwakken ad ḥarsent ulman 

akken ad yeḍbaε uzeṭṭa. 

• Iɣunam [ muqel asebter 56] 

Iɣunam d wid yellan d iɣezfanen netteḥwağ kraḍ d nutni i yettaṭṭafen rruḥ n uzeṭṭa, yes-

n ara d salayent azeṭṭa ni arnu d netta i yettfariqen lxiḍ.  

 

 

 
8 BOURIF Sonia, aserwes n umawal n uzeṭṭa tamsislit- amawal deg temnaḍṭ Iḥelfen «Tamenrast» d Weqqas 

«Bgayet», tazrewt n master, tasdawit n Bgayet, 2015-2016, p.42. 
9 KEBAILI Samia et KHELFANE Yasmina, op.cit, p. 5-6. 

• Tijebbadin [ muqel asebter 58]  

Tijebbadin d yiwen n tawil yemmuggen s wuzzal deg tlemast-is, ad naf yesεa tawriqt n 

usɣer deg tlemast-is yes-sent i jebden-t aḍref-nni s ways i zeṭṭen, akken ad yili d aquran , ad 

yeḍbeε cceɣel nsen-t, netta cɣel imessaken n uceṭṭiḍ n wuzzal xedmen-ten iyal iri ayefus d 

uzelmeḍ. 

• Imceḍ [ muqel asebter 58] 

Imceḍ yettwaxdam s wuzal, d ameqran, yesεa si yiwet n tama tucker n wuzal, akken ad 

nexdem deg-s taḍuṭ, si tama nniḍen nesrusu fell-as azru d ameqran akken ur yettḥaruk ara.10 

• Tara n yilenni [ muqel asebter 59] 

Tara n yileni d ayla n usɣar d ɣezfan, fell-as i xedmen ilenni, tettilid deg tlemmast n 

uzeṭṭa. 

• Ilenni [ muqel asebter 59] 

Ilenni d lxiḍ yettiriq, d ubrin am lxiḍ n cmiḍ wa yeddawer ɣef wa d azuran s yes-s 

iggaren azeṭṭa, yettili cɣel n ttsukreft.  

• Aqecrir [muqel asebter 60] 

Aqecrir tessaḥvas lexyuḍ akken ur d-ttefɣen ara seg yizdi. 11 

• Tiεewzin 

Taεekazt n wadda: tetteddu d ufeggag n wadda. 

Taεekkazt n ufella: ttaran fell-as ustu ad t-dewren ɣef ufeggag ufella. 

• Iggagen [ muqel asebter 56] 

Iggagen d ayla n wuzzel neɣ n usɣer ttilin d tayuga deg sin s yes-s igaren ided aken ad 

zḍen. 

• Lxiḍ n rruḥ  

 
10 Ibid., p. 5. 
11 Ibidem. 

Lxiḍ n rruḥ d lxiḍ-nni i sennin seg-s, d wina i yellan d ttaḍut sin akkin imi i tesqardcen 

yuɣal d lxiḍ. 

• Izdi [ muqel asebter 57] 

Izdi d asɣer d arqiqan, ikeččem s daxel n telwiḥt n usɣer, d timdewwert isem-is aqecrir 

nttelem yes-s taḍuṭ i waken ad tuɣal d lxiḍ, teddawar-it tmeṭṭut s ufus-is, llan-t tid i tisrusuyen 

ger tfednin, tiyiḍ zeggint s yes-s taḍuṭ.12 

• Ifeggagen [ muqel asebter 61] 

Ifeggagen d ayla n usɣar d izuranen, yella yiwen usawen wayeḍ ukessar, semtutulen*13 

deg-s azeṭṭa. 

• Tirigliwin [ muqel asebter 62] 

Tirigliwin d sin n yesɣaren yettemqabalen, d izuranen yerna ɣezzifit , yes-sen i ttcuddun 

azeṭṭa, ttcuddun-ten ɣer yejga n uxxam akken ad yettef ifeggagen-nni, ttilint-d yiwet ɣer 

tayfust tayeḍ ɣef tama tazelmeḍṭ. 

• Isegra 

Isegra d tiɣawsiwin i imuggen s ssiman, yesεa di tlemast-is aɣeddu n wuzzal, ilaq ad 

yeṭṭef mliḥ akken ur yettḥerik ara, deg uzzal-nni i xeddemt lexyuḍ mi ara ttawint takurt. 

  

• Taḍuṭ [ muqel asebter20-21] 

Taḍuṭ tina id tteksen akken deg wakraren, yes-s i zeṭṭen, qqaren-d wat zik: « taḍuṭ deg-s 

cciɛa, deg-s rreḥma d tamessart n ddunit, d tamassart n laxert».14 

Taḍuṭ t-ttesser lɣaci ama deg lebsa ama di lmakla, zik yes-s i ttidiren yemdanen, d  

lerzaq n lexla akked taḍuṭ: «Axxam i deg tella taḍuṭ, ur yettagad asemmiḍ wala laẓ 

netɛebuṭ».15 

 

 
12 Ibid., p. 4. 
13 Semtutulen :  ad dewren  
14 GENVEVOIS.H, op. cit., p. 34. 
15 Ibid.,  p. 38. 

• Tasegrurt 

Tasegrut d lxiḍ yemmugen s wustu nezmer ad d neḍfes ɣef kraḍ n lexyuḍ d win 

nxeddem i ysegra neɣ taduṭ-nni id nekkes seg ukraren n lεid. 

• Ageṭṭum 

Ageṭṭum d asɣar d azuran d aɣezfan, llant snat deg uzeṭṭa,  yiwet tettwaqen ɣer ungur n 

sufella tayeḍ ɣer ungur n wadda. 

• Takurt 

Takurt mi ara nebɣu ad nger azeṭṭa ad nexdem iggagen yiwen seg tama wayeḍ seg tama 

nniḍen, syin akkin ad nebdu ad nettawi tukurt-nni n lxiḍ n wustu. 

• Sabun 

D taɣawsa i yemmuggen i usired n taḍuṭ, yes-s tettuɣal d tamellalt am udfel, yerna 

tettak-as rriḥa lεali. 

• Amezway  

Amezway d aεekkaz n usɣar, ssexdament-tt i wakken ad zwint taḍuṭ ad as-kkesent 

tiɣilas-nni i yellan deg-s, d aleqqaq ur yeqqur ara. 

• Taqeffact 

Taqefact d lḥila n lḥelfa ttbibint-t deg uεrur-nsent akken ad awint deg-s taḍuṭ. 

• Lexyaḍa 

Lexyaḍa mi ara fakent asbeddi n uzeṭṭa, ad bdunt lexyaḍa-s akken ur ifessi ara. 

• Iɣil 

Iɣil d lqis i ttaṭṭafent akken ad zrent acḥal ara xedment, am uḥayek  deg teɣzi yesεa tẓa n 

yiɣallen ma deg tahri yesεa ukkuẓ n yiɣallen.   

• Tiḥeblulin 

Tiḥeblulin d taḍuṭ-nni mi ara tili teqqardec s uqardac, win id ttekesent yekbel am ugaru 

neqqar-as tiḥeblulin. 

• Ustu [ muqel asebter 62] 

Ustu d lxiḍ d azuran cwiṭ d netta I d lsas n uzeṭṭa, ma ulac-it ur yettmag ara uzeṭṭa.16 

2.  Azeṭṭa zik [seg 1940 almi 1998] 

Tilawin zik-nni sεeddant lḥif ameqran ama di lmakla neɣ di lebsa neɣ ayen nniḍen, 

maca nutenti sεant senεat deg fasen-nsent mačči tidak yettɣiman, acku xedment ttawint-d 

aɣrum-nsent d nutenti i yettεawanen irgazen-nsent d warraw-nsent, yal yiwet dacu n lḥirfa 

tessen, maca azeṭṭa yuɣ amekan ameqran deg yexxamen n tmurt n leqbayel, nezmer ad nini 

dakken yal axxam i xedmit, ɣas akken yesεa laεtab, yettawi lwaqt, yettaṭaf afus, maca ur 

teğğint ara xedment-t. 

Zik-nni ass i ara grent azeṭṭa, lal n uzeṭṭa ad jmaε tilawin iwakken ad tt-εiwnent, ad awi 

akk laḥwal-nni i ylaqen ɣer ufrag, akken ad tegrent, maca lal n uzeṭṭa uqbel atebdu taguri n 

uzeṭṭa, ad tḍeggar lemlaḥ ɣer wemkan-nni anida ara teggar azeṭṭa, akken ad yimliḥ uzeṭṭa-nni, 

ad as-inint: 

« Arebbi weqqem-it mliḥ 

Almalaykat tiɛzizin 

Melḥemt-tt ffkemt-as lewqama 

Effeɣmt a tixessarin 

Kecmemt a tiwqamin 

D azeṭṭa aseɛdi amerbuḥ 

Iwin ara t-yegren 

Iwin ara t-yezḍen 

Iwin ara t-yelsen».17 

 
16 BOURIF Sonia, op.cit, p.44. 
17 KEBAILI Samia et KHELFANE Yasmina, op. cit, p. 17. 

Syin akkin ad bdunt taguri-ines, yal yiwet acu ara texdem, akken alama fukent taguri-s 

ad t-sbeddent deg uxxam, syin akkin mi ara bdunt azeṭṭa, ad xtirent yiwet n teqcict xfifen deg 

cɣel, ad as-dewrent i uzeṭṭa-nni kraḍ n tikal, akken ad yixfif uzeṭṭa-nni am lxeffa n teqcict-nni. 

Mi kfant azeṭṭa-nni dayen yuli, ad teddem aman ad trucit yissen, 

 ad as-tini: 

« Sswiɣk di ddunit 

Ay tesweḍ di laxart».18 

  Syin akkin ad εeddi lal-is akken ad tegzem lexyuḍ-nni, mi tfuk agezzum, ad tsensit 

sufella n ufeggag, qarent-as: « ttkemilent-as lmalaykat», akka id yettili uzeṭṭa zik.  

• Ayen i s-ttamnent tlawin deg uzeṭṭa19 

Tilawin n leqbayel zik uqbel ad grent azeṭṭa ad xtirent amkan anida ara tegrent, acku ur 

ilaq ara ad tεadin zdat-s madden, neɣ ad tcarriqen fell-as, tilawin i yeggaren azeṭṭa ilaq ad ilin 

meqqrit deg laεmert, acku ur ilaq ara ad tegrit tlemzit acku asma ara tezweğ ad as tiwεir tadist, 

uqbel ad grent azeṭṭa, ilaq ad sensent allalen-nni i yetran qarent-as: « arsemt-d a lmalaykat 

tiεzizin», ttheyyint-d imensi i tlawin-nni yegren azeṭṭa, qarent-as: «azeṭṭa yesεa sebεa n 

larwaḥ», ad ččent imensi n tsegrut, xedment seksu d useqqi, aksum, lbaṭaṭa, ibawen, lḥemmez, 

syin akkin ad bdunt taguri-ines, yal yiwet acu ara texdem, akken alama fukent taguri-s ad t-

sbeddent deg uxxam, syin akkin mi ara bdunt azeṭṭa, ad xtirent yiwet n teqcict xfifen deg cɣel, 

ad as-dewrent i uzeṭṭa-nni kraḍ n tikal, akken ad yixfif uzeṭṭa-nni am lxeffa n teqcict-nni, syin 

akkin ad εeddi lal-is akken ad tegzem lexyuḍ-nni, mi tfuk agezzum, ad tsensit sufella n 

ufeggag, qarent-as: « ttkemilent-as lmalaykat», akka id yettili uzeṭṭa zik, daɣen llant tid id 

yeqqaren taguri n wass n lḥed, ur tid-yettader ḥed, lḥed ur yetqili ḥed, acku lḥed n yirumyen, 

syin akkin Ilaq ad tt-sarɣeḍ neɣ ad ttmeḍleḍ tasegrurt-nni (d ṭlaqi-nni id yettɣiman akken deg 

uzeṭṭa.), acku ma teğğitent ad teffaɣ tsegrurt i wat uxxam. 

 
18 Ibid., p.19. 
19 Ibid. 

• Ayen ur ilaqen ara deg uzeṭṭa 

Tilemezyin ur ilaq ara ad zegrent ɣef uzeṭṭa-nni, acku ma tezgar fell-as, asma ara tezweğ 

ur tsebbaḥ ara fell-as, ur ilaq ara ad ḥedrent tid ur nezwiğ ara deg tguri n uzeṭṭa, imi ad i 

tεedday fell-asent uzaylal, ur zegğent ara zik, ur ilaq ara ad teskecmeḍ aṭas n takurin n ustu 

ɣer tzeqqa anida yella uzeṭṭa, acku ima ara diwali uzeṭṭa-nni aṭas n takurin-nni ad yeḍmaε, ur 

ilaq ara ad tekfu tmeṭṭut azeṭṭa-ines deg wass-nni anida i tebdat, ur zeṭṭent ara deg was n 

lğemεa, acku ttazalit n lğamuεa, ur zeṭṭent ara deg wass n sebt, acku ḥarmentet sut zik. 20 

Ur ilaq ara ad gezment laxyuḍ n uzeṭṭa zat n yigerdan qarent-as: « larwaḥ-nni yettilin 

deg uzeṭṭa, ima ara ten-gezment, tekcamen ɣer yigardan».21 

• Dacu  i d-xedment s uzeṭṭa 

Zik-nni akken ad d-afent d acu ara ssunt neɣ dacu ara lsent deg ctawi, saxdament daɣen 

i teslit d acu ara tawi yid-s deg leğhaz-is, mačči am tura yettnuzu kullec di tḥuna. Zik-nni  

tislit tettawi aḥayek akked ubernus i wargaz-is neɣ taqecabit, xeddement daɣen imeṭṭarḥen s 

taḍuḍṭ, zeṭṭent-as aceṭṭiḍ-nni n s ufella. 

Ma yela d-ibernyas d tqeccabiyin n zeṭṭen-tent i yergazen, akken ad afen dacu ara lsen 

deg ccetwa. 

• Isefra id tawint deg uzeṭṭa 

Tilawin zik ima ara grent azeṭṭa neɣ ima ara zeṭṭent, cennunt, sefruyent, ttqesirent akken 

ad yali uzeṭṭa-nni, sefrarayent ɣef ddunit-nsent ɣef leɣbayen, ɣef lemhayen akk sεeddant zik-

nni, gar isefra id ttawint: 

Qqarent-as: 

 

«Ataɛzizt-iw a yemma 

Aẓeṭṭa-inu yennegza 
 

20 DAHMANI Lwiza, n taddert n Buğlil, 84 n yiseggasen di lεemr-is. 
21 KEBAILI Samia et KHELFANE Yasmina, op.cit, p. 19. 

Ata-n ger yifeggagen 

Ulac aḥbib bu lmezza 

Ulac yiwen d at rebbi 

Ad d-iruḥ ad iyi-d-yawi llza. 

 

Ataɛzizt-iw a yemma 

Akken I tt-giɣ d lweḥla 

Ma yella ṛuḥeɣ  

Ad yeṛwu uɛdaw taḍsa 

Ma yella qqimeɣ 

Yuḍen wul tejreḥ tasa 

 

Aqel-iyi deg uxxam waḥdi 

Ala nekk d yifeggagen 

Lǧer-inu d ayaziḍ 

Kul yum felli itedden 

Ṣṣura icebḥen texser 

Tezzegzew seg imeṭṭawen 

 

Greɣ aẓeṭṭa waḥd-i 

D ameqqran bezzaf iḍul 

Ulac win it-id-mḥamiɣ 

Medden meṛṛa yezha wul 

Ttxil-k a sidi rebbi 

Ɛiwen-iyi ad tifrir tagut 

Lukan di xeddmeɣ taḍuṭ 

Tili ad d-tban fell-i 

Ur yelli ad heyyiɣ taɛlawt 

I ḥebrurec-d lyali 

Ccɣel-iw d ileqqafen 

Ad ten-ttciriɣ s igenni».22 

Qqarent-as: 

« Ass-a d lexmis 

Ad nger azeṭṭa 

Yiwet ad tt-zizzel 

Snat ɣer tseggra».23 

Qqarent-as                                      «D acu yessewwen lexrif ?  

D abeḥri d yineznazen. 

D acu yesderɣlen iẓri ? 

D imeṭṭi n win aɛzizen. 

D acu yetfakkan tazmert ? 

D azeṭṭa ger ifeggagen ».24 

Qqarent-as  

«Besmellah rreḥman rraḥimin 

Aɛudu bellah imin 

Cciṭan rraǧim-in 

 
22GENVOIS.Henri, Sut tadut, La laine et le rituel des tisseuses, FDB, fort natinal, 1967-1970, p.118. 
23 KEBAILI Samia et KHELFANE Yasmina, op. cit, p. 24. 
24 GENEVOIS.H., op.cit., P.56. 

Kul lebla tuɣal akin 

Ffeɣemt a tixeṣṣarin 

Kecmemt a tiwqqamin 

S ufus-nkent almalaykat tiɛzizin 

Afus-nneɣ yeffeɣ-it 

Wagi-nkent ikcem-it ».25 

Qqarent-as 

«A rebbi weqqem-it, melleḥ-it 

Almalaykat tiɛzizin 

Melḥemt-t, fkemt-as-d lewqama 

Ffɣemt a tixeṣṣarin 

Kecmemt a tiwqqamin 

 

D azeṭṭa amerbuḥ 

Llan-t tid ara t-yegren 

Llan-t tid ara t-yeẓḍen 

Llan-t tid ara t-yelsen 

S ṣṣeḥa d lehna 

D aseɛdi d amerbuḥ 

Llan-t tid ara t-yegren 

 

Llan-t tid ara t-yezẓaḍen 

 Llan-t tid ara t-yelsen 

Aceṭṭiḍ n sidi lḥaǧ muḥemmed 

 
25 Ibid., P.94. 

Aceṭṭiḍ n sidi ɛebdelqader lǧilani 

Ad ilin-t lmalaykat n uzeṭṭa 

Ad yili sidna ǧebrin».26 

 

3. Azeṭṭa tura[ seg useggas n 2000 ar tura] 

Allalen n uzeṭṭa tura d wid yemhazen, mačči am zik, ilaq ad kksen taḍuṭ, rnu ad tt-

sirdent, ad tt-sqardcent, tura aḍref yettnuzu akken yewjed, ad teẓḍent kan. 

Yella daɣen umhaz deg wayen yerzan recmat, acku d widak n tura i icebḥen ɣef widak n 

zik, daɣen s usnulfu n tmacinin yis-sent izeṭṭent, rnu d telment iran-nni, llant daɣen tiyaḍ s 

wacu i recmen tizerbiyin-nsent. 

Ma nuɣal ɣer wayen izeṭṭant tura ad naf aṭas n tɣawsiwin i ğğan am: tqeccubay, 

iberniyas… tura ulac-iten grent-d tigertiyal akked tḥuyak, rnu ɣer waya mgaradent s waṭas ɣef 

tidak n zik, ama deg recmat-nsent ama deg yiniten, tura icebḥen s waṭas. 

Гes akken yella-d umhaz deg uzeṭṭa yerna yeqqel yeshel ulac deg-s laεtab am zik,  maca yuɣal 

ɣer deffir s waṭas, neɣ qrib ad yenger, widak it-ixedmen tura ttwaḥesben s yifassen, acku 

amdan deg wakud-a d win yettnadin ɣef wayen i iwejden, ur yesεu ara laεtab, yettaɣ-d kullec  

yewjed, arnu ɣer waya d win ur naḥriz ara, neɣ d win ur nettḥarab ara ɣef yidles-is yeğğa akk 

tadra-s* yeṭṭafer taɣarma n tmura tijentaḍin, mačči kan deg wayen yerzan azeṭṭa, deg llebsa-

s, učči-is, axemmem-is qrib ad yenger yidles-is. 

 
26 KEBAILI Samia et KHELFANE Yasmina, op. cit, p. 25-26. 

4. Azeṭṭa gar zik d tura 

Yella-d ubeddel d ameqran deg uzeṭṭa n zik, ama deg wayen yerzan isufar neɣ aḍref-nni 

s wayes xedmen akken, daɣen  recmat-nni i xedmen, acku tura yal taɣawsa tella mačči am zik. 

 Azeṭṭa n tura ɣas akkenur yemhaz ara, neɣ ulac win i t-ixedmen widak is-yesnen am 

zik, maca yella wanda i t-xedmen xir n zik ama deg cbaḥa, ama deg tewsit n uḍref, d anecta i 

t-yerran yesεa aṭas n lesnaf, akken yebɣa umdan. 

Maca zik-nni yella s waṭas, xeddment-tt akk tlawin n leqbayel, d acu kan ur yemhaz ara 

xeddment kan yiwen n ssenf. 

Azeṭṭa yella seg zik-nni ɣer yemdanen, seg urmud agi tameṭṭut tamaziɣt id skanay lḥal-s 

d iḥulfan-is, txedmit s laḥmala d lfarḥ ɣas akken deg lḥif i tettidir d wagi i d-yettaran tarwiḥt, 

ladɣa icewwiqen id tawin deg yal tadwilt. 

Tura azeṭṭa, yella maca yemhaz, yerna tura zeṭṭen kulec sikan, iḍellaεen, itrikwan, 

lbistat, ayen s wacu i tcebbiḥen, tizerbiyin…etg. 

Azeṭṭa tura gren-as timacinin zeṭṭent-yisent, zeṭṭent kulec tmacinin-nni s urigli kan, llant 

deg tigi aṭas, kra lahunt s ifasen neɣ d imdanen-is i yeggaren azeṭṭa, maca llant tiyaḍ 

éléctronique leḥunt s trisiti d amdan ara yettaxtirin rrcem i yebɣa, d wamek ara ad yefsal, tigi 

xedmen-tent s waṭas i tuzḍa n yitrikuyen, lbistat, lbaliṭat, sikan…etg. 

Timacinin-agi llant d timecṭuḥin i xedmen i wayen yellan mezzi am iεellaqen, sdurat, 

tawilat n ucebbaḥ am les napros, llant daɣen tmeqranin yettmagan i wayen meqren am 

tzerbiyin d tḥuyak d yiberniyas…etg. 

Ma nmeslayed ɣef lemgirda ɣef zik ad naf d akken tura i yecbaḥ uzeṭṭa tura i yella seg-s 

uwesaε, yerna nxedmed s yes kulec, maci am zik diselsa d wussu kan, arnu ɣef waya tawilat-

is tura mezziyit ur ttawin ara aṭas n lewsaε deg uxxam, ma yella nmuqel ɣer laεtab-is, zik i 

yaεteb ɣef tura, maca ɣas amhaz-agi, ɣas asishel-agi id yeḍran deg-s maca aremmud agi truḥ-

as lbenna-s ur yesεi ara zhu neɣ lmelḥ-nni n zik yella uzeṭṭa yettmagan d igrawen s icewiqqen 

d tezlatin, llan wiyaḍ xedmen imensiyen akken ad εarḍen tiwaculin-nsen akken ad sfilten i 

uzeṭṭa-nni.  

Amdan n tura yeğğa akk lasel-is yettbaε idles n yiberraniyen, am uzeṭṭa dayen nezmer 

ad nini d win i negren. 

Taggrayt 

Гer taggara, ad nini d akken yella umgired gar zik d tura, ama ayen yerzan taguri-s neɣ 

allalen-is, acku yella-d cwiṭ n ubeddel deg wallalen-nni, tura yemhaz ɣef zik, arnu ɣer waya 

yenqes laεtab-is, s wakka newweḍ ɣer taggara n leqdic-nteɣ. 

Taggrayt tamatut 

Tameṭṭut taqbaylit d nettat i d lsas n uxxam, xas akken tudert-is cwiya-tt kan, maca 

tessaḥbibir ɣef uxxam-is, tettili ɣer tama n urgaz-is d warraw-is, tesεa azal meqran, d tin 

yesεan ahilen meqren ama deg lecɣal n uxxam neɣ wid n berra, amedya afexxar, syaɣa, 

azeṭṭa…etg 

Assa deg tezrewt-nteɣ id yemmugen ɣef urmud n uzeṭṭa deg temnaḍt n Buğlil anida i 

nessaweḍ ad naf amek i iga urmud-agi, d ubeddel yellan deg-s gar zik d tura ama deg wayen 

yerzan initen, recmat-is d tɣawsiwin i d-xedmen, deg wayen yerzan daɣen allalen-is amek llan 

zik amek i llan tura, amek i d-yella deg-sen umhaz. 

Deg taggara nemmeslay-d ɣef wamek yuɣal uzeṭṭa ɣer deffir, dacu i ten-yeğğan ur 

txedmen ara ɣas ulama kecmen-d wallalen imaynuten. 

S wanecta nessaweḍ ad d-nerr ɣef usteqsi-nteɣ agejdan s tririt « ih », yella umgired gar 

uzeṭṭa n zik d win n tura deg temnaḍṭ n Buğlil, rnu ɣef waya yella umgired deg wayen yerzan 

ismawen n yisufar-is, nufa-d daɣen d akken ɣas yella-d umhaz deg uzeṭṭa maca ur yemhaz 

ara, uɣalen ur txedmen ara. 

Гer taggara n tezrawt-a id yemmugen ɣef urmud n uzeṭṭa deg taddert n Buğlil, nessaram 

d akken nessawḍ izen akken iwata ɣef wamek yega urmud-agi. 

• Amawal 

 

Awal  Asegzi  

Ilezḍer  Dimɣi i teddu deg tuga yesεa cɣel isenanen. 

Tiɣillas D imɣi i tili deg tezgi, i teddud deg tuga, acku i tett-it lmal 

qqaren-as daɣen tibalawin. 

Tileggit  Ssenf n yimɣan n lexla, am wuzzu meqqin-d deg tezgi mi ara 

terɣ.27 

Tamda  D taḍunt neɣ dabasan n waman. 

Lfal Ayen wuɣur sfiliten yimdanen, lfal yezmer ad yili d ayen yelhan 

ma waken yezmer ad yili d ayen ur nelhi.28 

Tizemmit  Tella tin n uxerrub, tella tayeḍ tazeggaɣt tettmaga s zit n 

uzemmur, lemlaḥ, tumaṭic, ifelfel azeggaɣ. 

Tifray  Tibexsisin yekkawen i yiṭij, d tuɣalent tifray neɣ tazert. 

Acellaf  Ticekkarin n uxican xaḍent ta zdat n tayeḍ, xedmentet i seksu 

akken ad yikiw. 

Initen  lelwan 

Ijelden  Daglim-nni id teksen deg lmal neɣ deg iḥuliyen, xedmen-as 

tizemmit n guren teğğant i yiṭij, syin akin ad t-sirden. 

 

 
27 BERDOUS Yamina, tazrawt n wazalen n tewsit deg yismawen n yimɣan n teqbaylit, tazrewt n master, tasdawit 

n bgayet, 2014-2015, p. 91. 
28 BOUAMARA Kamel, Asegzawal n teqbaylit s teqbaylit, Haut commissariat a l’amazighité, 2008, p. 153. 

• Awalen ireṭṭalen 

Llan wawalen ireṭṭalen deg tsastant-nteɣ, deg tefransist d taεrabt: 

• Ssuf: yussa-d deg taεrabt. 

• lxiḍ : yusa-d deg taεrabt. 

• Leğhaz : yusa-d  seg taεrabt. 

• aḥayek: yusa-d seg taεrabt. 

• Sabun: yusa-d seg tefransist. 

• Selsaqent : yusa-d seg taεrabt. 

• Ad nsewar : yusa-d seg taεrabt . 

• Tarbiya : yusa-d seg taεrabt. 

• Tamεict : yusa-d seg taεrabt . 

• Lemqes: yusa-d seg taεrabt. 

• Lxuf: yusa-d seg taεrabt. 

• Cetwa : yusa-d seg taεrabt  

• Lxir: yusa-d seg taεrabt. 

• Aman: yusa-d seg taεrabt. 

• Lbaraka: yusa-d seg taεrabt. 

• Lḥirfa: yusa-d seg taεrabt. 

• Selεa: yusa-d seg taεrabt. 

• Nḥas: yusa-d seg taεrabt. 

• lfeṭṭa: yusa-d seg taεrabt. 

• lferḥ: yusa-d seg taεrabt. 

• Sikan: yusa-d seg tefransist (sac). 

• Lasel: yusa-d seg taεrabt. 

• Lbista: yusa-d srg tefransist. 

• Itrikwan: yusa-d seg tefransist ( trico). 

• Ad yefsel: yusa-d seg taεrabt. 

• Lwaqt: yusa-d seg taεrabt. 

• Tijenṭaḍ 

1. Adiwenni 

Deg tsastant-nteɣ i imuggen ɣef urmud n uzeṭṭa deg temnaḍṭ n Buğlil, nseqsa-d kra n 

tlawin i ixeddmen azeṭṭa seg-sent: 

• Tamsulɣut tamezwarut 

Cherrad Malika d tameṭṭut n wexxam, tesεa 57 n yiseggasen deg lεemr-is, tasastant-

nteɣ tella-d yid-s s wudem-a: 

Nekkenti: azul fellam a xalti! 

Nettat: azul fella-m a yelli. 

Nekkenti: amek i tettiliḍ! 

Nettat: ḥemdulah a yelli. 

Nekkenti: sseḥḥam labas ! 

Nettat: labas ma neqqim akka neqwem ma yebɣa Rebbi. 

Nekkenti: maεlic akemseqsiɣ a xalti. 

Nettat: yerbaḥ a yelli. 

Nekkenti: nusa-d ɣer ɣurem akken ad aɣ-d-ḥkuḍ ɣef wamek ixedmen azeṭṭa, d yismawen n 

wallalen-is? 

Nettat: ih a yelli, ad am-d-iniɣ ayen snaɣ ma yebɣa Rebbi. 

Nekkenti: uqbel ad d tebduḍ, bɣiɣ ad d-iniḍ amek i d-ttawin taduṭ dacu i sxeddmen alamma 

tuɣal d -lxiḍ? 

Nettat: zik-nni a yelli mi ara d nekkes ajellid deg ukraren neɣ ulli nettjmaε-it, ad as-nexdem 

lemlaḥ at-nwelleh i yiṭij, ad t-ner deg ṭṭerf akken ad yekkaw weglim-nni, ad yeqqar. 

Mi yekkaw, ad nawi lmus ad as-d-nekkes taḍuṭ-nni, yella tikwal daɣen ɣas ur nezli ara 

ikraren, ad nekkes deg taḍuṭ-nni i d-nettawi deg lawan-nni n tulsa, syin akkin ad t-nessu deg 

tɣarɣart n ufrag. 

Azekka-nni sbaḥ ad nekkar zik ad nruḥ ɣer uɣeggad akken ad nawi umlil, ad nernu 

tileggit, mi d-neqqel syin-a ad nebdu ad s-nekkes tiɣilas d ilezḍar yellan deg-s. 

Deg tama-nniḍen ad nerr tacuyt n waman akken ad terkem, ad nernu ssabun n ṭṭarf d 

tzeggart d wumlil-nni, ad t-nesmir ɣer taḍuṭ-nni. 

Nekkenti: acḥal i tettağğamt taḍuṭ-nni deg ssabun-nni akkit, yiwen n wass neɣ yumayen! 

Nettat: nettağğat yiwen n wass amasa ad s-nexdem sabun akked wumlil-nni azekka-nni sbaḥ 

ad nruḥ ɣer wasif, ad nawi taḍuṭ-nni ɣef yeεrar-nteɣ, mi newweḍ ɣer dinna ad neddem taḍuṭ-

nni ad ntekkes cwiṭ cwiṭ ad tt-neddez s reddaxt akken ad iffeɣ lewsax-nni d waman-nni n diri, 

syin akkin ad tt-ner deg ṭarf akken ad tikiw, mi nfuk tarda ad tt-id-nawi ɣer uxxam ad tt-nezwi 

s umezway i wakken ad yekkes ilezḍer-nni. 

Syin akkin mi tekkaw ad tt-nesqardec suqerdac akken ad t-izdig mliḥ, umbaεd ad 

neddem izdi akken ad tt-ner am lxiḍ, akken ad nezḍ yes-s. 

Syin akkin ass ara d-neddisidi ad nebdu azeṭṭa ad nɣer i tlawin akken ad aɣ-εiwnent 

nekkni zik nesεa tilawin n εemmi zedɣent sdat-nneɣ, qarbent ɣur-neɣ,ad d-asent akken ad 

negger ifeggagen, ad negger lḥağa-nni i nebɣa ad neẓẓeḍ. 

Cwiṭ cwiṭ akken alamma nfuk, maεna mačči deg yiwen wass, i ttaṭaf acḥal n wussan, 

εlaḥsab n wayen tebɣiḍ ad tezḍeḍ. 

Nekkenti: tanmirt-im a xalti. 

• Tamsulɣut tis snat 

Tamsulɣut-nteɣ tis snat d Sifi Lyaqut, d yiwet n tmeṭṭut i izedɣen deg Buğlil, tella tin i 

ixedmen azeṭṭa zik-is, tesεa 81 n yiseggasen deg lεemr-is, tezweğ tesεa d derya, ɣef wanecta 

nerza ɣur-s akken ad nexdem tasastant-nteɣ, ihi tasastant-nteɣ tella-d akka: 

Nekkenti: mselxir a εemti. 

Nettat: mselxir d arbaḥ a yelli. 

Nekkenti: amek telliḍ ur kem yuɣ wara? 

Nettat: hemdullah a yelli, i kunwi? Axxam-nwen yak qewmen? 

Nekkenti: qewmen a εemti ma qqimen akka. 

Nettat: ḥemdullah. 

Nekkenti: a εemti bɣiɣ ad kem-steqsiɣ. 

Nettat: anεam a yelli. 

Nekkenti: sliɣ d akken telliḍ txedmeḍ azeṭṭa zik-nni. 

Nettat: anεam a yelli, lliɣ xeddmaɣ-t nekk d yemma ad tt-yerḥem Rebbi. 

Nekkenti: at yeg rebbi i lğennet ncallah. 

Nettat: nxeddem i medden akken ad neddar , akken ad d-nawi ayen i ikteb Rebbi. 

Nekkenti: ihi ma tzemreḍ ḥkuyaɣ-id amek i txedmemt azeṭṭa? Seg mi ara yili d taḍuṭ alama 

yuɣal d aḥayek neɣ d tabernust? 

Nettat: ass ara nezlu ikraren deg laεyud neɣ deg tmeɣriwin, nettawid ajellid-nni, nesrusu-t 

deg tama akken ad yeqqar uglim-nni acku wina nexdem-it d ibenduyar, neɣ darbukat, zik-nni 

mačči am tura, ttḍeggiren-ten d aḍeggar. 

Nekkenti: dessaḥ a εemti, zik mačči am tura, tura kullec yella ur t-tteḥwağen ara. 

Nettat: zik-nni a yelli yewtaɣ laẓ, mačči am tura, tura ḥemdullah nečča nelsa wlac dachu i 

ixussen. 

Nekkenti: ḥamdullah. 

Nettat: umbεed a yelli mi yeqqur ujellid-nni as id-nekkes taḍuṭ-nni, syin akkin ad n-seyyi ad 

as-id-nekkes tilezḍer-nni, ad t-nerr di tama. 

Nekkenti: a εemti acḥal ijelliden i txeddmem akken ad tezḍem. 

Nettat: nessaxdam aṭas a yelli, yal tikelt acḥal. 

Adnuɣal ɣer wawal-nteɣ, azekka-nni sbaḥ zik ad nruḥ ɣer yiɣegden29-nneɣ, akken ad d-

nawi umlil. 

Nekkenti: dacu-t wumlil agi? 

Nettat: d akal d amellal, zik nsellaɣ yes-s laḥyuḍ, akken ad maggen d imellalen, syin akkin ad 

nernu ad nekes tileggit. 

Mi d nuɣal ɣer uxxam ad neddez tileggit-nni, seg tama-nniḍen ad neddem tacuyt ad tt-

neččar d aman, ad as-nernu ssabun n ṭṭarf. 

Mi rekmen waman-nni ad nerr taḍuṭ-nni ɣer tarbuyt n wuzzal, tidak n zik-nni, ad tt-nger 

ɣer daxel ad as-nernu tileggit-nni i neddez d wumlil-nni ad  tt-neğğ alama d azekka-nni sbaḥ, 

lamaεna ilaq umlil-nni ad yili ukessar deg lqaε n teccuyt ur ilaq ara ad yaɣli ɣef taḍuṭ-nni. 

Azekka-nni deg lahna, sbaḥ zik ad neddem taḍuṭ-nni ad tt-nεessar, ad tt-nexdem deg 

tyemmusin, syin akkin ad tt-nawi ɣer wasif. Mi nruḥ ɣer din, ad tt-nexdem d timandiwin. 

Nekkenti: dacu-tent tmandiwin agui? 

Nettat: d tikurin timecṭaḥ neɣ tikemmicin n taḍuṭ, mi nfuk deg umendi ad nexdem tamda 

tamecṭuḥt deg wasif, akken-i ad neddem timandiwin-nni ad tenfessi deg waman-nni, akken ad 

lilent, akken alama nfuk, ad tent-ner ɣer tyemmusin-nni ad tent-nawi ɣer uxxam, mi newweḍ 

ad tent-nefsar i yiṭij akken ad t-ikiw, maca uqebel, ad tent-nezwi s umezway akken tebzeg, 

akken ma yella kra n uxeclaw neɣ ilezḍer ad yekkes. 

 
29 iɣegdan: amkan anda id tt-awin umlil. 

Syin akkin ad tt-id-neddem, mi ara tili tekkaw ad tt-nesqardec akken ad ksen ixeclawen-

nni neɣ ilezḍer-nni id-yeqqimen deg-s, syin akkin mi nfuk aqardec, ad neddem tizdit i wakken 

ad tt-ner d lxiḍ neɣ d tikurin, akka ad yili yewjed i uzeṭṭa. 

Syin akkin ass ideg ara nebdu azeṭṭa-nneɣ ad as-nɣer i tidak i nessaxdam yid-nteɣ deg 

uzeṭṭa, akken ad nessewjed lfal, neqqar-as lfal n uzeṭṭa. 

Nekkenti : d acu i txedmemt di ilfal-a? 

Nettat: llan widek yettaddamen isufar am yirden, ttmer, sker nessexdam-ast i yeggigen-nni, 

llan wiyiḍ xeddmen tizemmit tazeggaɣt akken ad as-filten s waman d lemlaḥ, d ṭumaṭic akked 

dwa n tisekkart ad ten-serkmen s zzit n uzemmur akken ad ččen akk kif kif. 

Syin akkin a yelli ad refdent kraḍ n tlawin snat ad mqabalent ad d ttaṭṭafent lxiḍ, tis kraḍ 

ad as-sεedday  lxiḍ fell-asent. 

Akka id beddunt azeṭṭa-nsent syin akkin ad neddem ifeggagen, ad ten-rulin, ad ten-

εelqent ɣer tregliwin, ad ten-cudden ɣer yijga n uxxam, akken ad rnunt sin n yiɣunam yiwen 

ad yettali wayeḍ ad yettader, akkeni yal mi ara degrent aḍref-nni ad rnunt ad t-ddzent s tyazilt 

akken ad yeqqar ad yeḍbaε uzeṭṭa-nni, akken alama wḍent azal n yiɣil ad t-jebdent  s 

tjebbadin yiwet deg tama tayfust tayeḍ deg tama tazelmaḍt, xedmen-tent akken ad ṭṭfent deg 

snat n tamiwin, ad t-lesqent s tyazilt, akka yal ma ara d zḍet iɣil ad t-qelbent ad rnunt fell-as. 

Nekkenti: Acḥal n yiɣallen i xedment i wakken ad kksent taḥayekt? 

Nettat: Nzeṭṭ azal n 7 neɣ 9 n yiɣalen. 

Mi ifuk uḥayek-nni ad ddment aḍref s la yini nniḍen akken ad imag am izariggen 

yemxalafen, akken alama fukent. Deg taggara ad as-xedment deg yiran-is ticrurin. 

Nekkenti: amek i xedmen ticrurin-agi a εemti? 

Nettat: ad ddment aḍref-nni ad t-dewrent acḥal n tikkal, syin akkin ad t-gezment deg snat n 

tamiwin, maca tama usawen ad t-ṭṭfent s lxiḍ, as dewrent akken ilaq akken ad teṭṭef mliḥ, syin 

akkin ad txiḍent ɣef yiran-nni n uḥayek akken ad yicbiḥ. 

Nekkenti: Tanmirt-im a εemti imi iyi d-fkiḍ tiktiwin-a. 

Nettat: Ulac fell-s a yelli ayen tuḥwajeḍ aqli dagi.   

• Tamsulɣut tis kraḍ 

Daḥmani Lwiza d tameṭṭut n uxxam deg lεmer-is 84 n yiseggasen, tezweğ tesεa derya, 

d tin izedɣen deg temnaḍṭ n Buğlil, tasastant-nteɣ tella-d yides s wudem-a: 

Nekkenti: azul a xalti Lwiza. 

Nettat: εaslama-nkunt a yessi. 

Nekkenti: ur kemyuɣ wara? 

Nettat: aqlaɣ a yessi, ḥemdulah i kunemti tgarzemt. 

Nekkenti:  ḥemdulah a xalti neqwem. 

Nettat: anita kunemti, ukentidaεqileɣ-ara. 

Nekkenti: neki d yelli-s n brahim ma tagi tamdakelt-iw.  

Nettat: εaslama nkunt ihi a yessi. D lxir ikentidyecqan aka. 

Nekkenti: anεam a xalti d lxir. 

Nettat: mraḥba yiskunt. 

Nekkenti: ḥkan-d fell-am d akken zik-im txedmeḍ azeṭṭa, dɣa nusa-d ma yella tzemreḍ ad-aɣ 

daḥkuḍ kra fellas. 

Nettat: anεam a yelli zik-nni xedmaɣt, ma tura dayen nuɣal d imɣaren ur nxeddem ur nreffed 

ur nesrusu. 

Nekkenti: mazal lbaraka a xalti, ad d-isɣezef Rebbi di lεamer-im. 

Nettat: ncellah a yessi. 

Nekkenti: tzemreḍ ihi aɣ-daḥkuḍ kra fellas, amek i txedmeḍṭ seg mi ara tebduḍ alama dayen 

tfukeḍṭ. 

Nettat: mi id nekkes taḍuṭ ad tt-naxdem deg lqaεa, syin akkin ad nawi ssabun n ṭarf i rekmen 

deg waman , ad as nernu tizeggart, syin akkin ad ten-sarḍeb deg waman-nni. 

sbaḥ ad nruḥ ɣer temrict a nawi taḍuṭ-nni ad ten-ḥuk ɣef yedɣaɣen akken cwiṭ cwiṭ 

alama nfuk-it akk. 

Syin akkin ad t-neddem ad t-nexdem deg temḥarmin akken ad tudum, tameddit-nni mi 

tuddem ad tid-nerr s axxam ad as-nessu acellaf* deg ufrag, ad tt-nefser akken tlata neɣ rebεa 

n wuḍḍan, illaq alama tekkaw akken ilaq. 

Asenni ara tikiw akken ad neddem amezway ad tnezwi akken ad ɣlin ixeclawen-nni 

yellan deg-s, syin akkin ad neddem aqerdac ad tenqerdec akken ad ksen ak ixeclawen-nni id 

yeqqimen deg-s, akken-nni cwiṭ cwiṭ alama tezdiged, syin akkin ad ten-dewwar ɣef yizdi 

akken ad yuɣal d lxiḍ d tikurin. 

Nekkenti: amek tettaram-t azeṭṭa? 

Nettat: syin akkin ad neẓẓu ifeggagen deg lqaεa ad neggar lxiḍ deg-sen ad nernu tirigliwin, d 

tjebbadin ara d neṭṭef ɣer yejga n wuxxam akken ad neggar lxiḍ , ad tnaḥzaq s tyazilt. 

Akken alama newweḍ iɣil ad neqleb ajerbub-nneɣ, ad as-neggar ccicen akken ad yas d 

izarigen. 

Akken alama yewweḍ 9 n yiɣalen ad neddem ad tnellem, ad as-nxiḍ ticrurin ɣer yixef-

is, atan amek i nxeddem azeṭṭa a yessi. 

Nekkenti: tanmirt-im a xalti am-nettara lxir ncallah. 

Nettat: wlac deg-s a yessi. 

2. Kra n tugniwin n uzeṭṭa zik-nni 

 

 

 

 

 

 

 

 

 

 

                                              Tugna 05 «Tarda n taḍuṭ» 

 

 

                                     Tugna 06 « Asqardec n taḍuṭ» 

                                                 Tugna 07« Izdi »  

 

                                                  Tugna 08 «Ulman»30 

                                                  

 
30 Tugna-agi tettwaksed seg wamud, 16 septembre 2020, {15.15}. 

                                      Tugna 09 « Azizel n uzeṭṭa » 

 

                     

                                     Tugna 10 « Azizel n uzeṭṭa»                        

                                      Tugna 11 « Ajbad n uzeṭṭa »31 

 

                                         

 

 

 

 

 

 

 

 

 

                                     Tugna 12 « Ajbad n uzeṭṭa »32  

 
31 Azeṭṭa kabyle [en ligne], disponible sur http://www gougel.co.uk/imgres?imgurl, page consultée le 18 

septembre 2020. 
32 Ibid. 

http://www/

                                                  Tugna 13 « Asbedded n uzeṭṭa»33 

 

 

                                                      Tugna 14 « Beddu n uzeṭṭa»34 

 

 
33 Ibid. 
34 Ibid. 

3. Tugniwin ɣef wallalen n uzeṭṭa n zik 

 

 

 
 

                                              Tugna 15 «azeṭṭa» 

 

 

 
                                             Tugna 16 « tayazilt » 

Tugna 17 «iɣunam» 

 

 

                                                              Tugna 18 « Iggagen»  

                                                            Tugna 19 « Izdi» 35 

 

 

                                                              

 

                                                            Tugna 20 « Aqerdac» 36 

 
35 KEBAILI Samia et KHELFANE Yasmina, op cit., p 4. 

                                                            Tugna 21 «Tijebbadin»37 

 

 

                                                                Tugna 22 « Imceḍ» 

 

 
36 Ibid., p. 6. 
37 Ibid., p. 13. 

                                                            Tugna 23 «Tara n yilni»38 

 

 

                                                              Tugna 24 « lxiḍ n yilni»39 

 

 
38 Azeṭṭa kabyle, op cit. 
39 Ibid.  

                                                                Tugna 25 « lxiḍ n yilni» 

 

 

 

                                                                Tugna 26 « Aqecrir »40 

 

 
40 KEBAILI Samia et KHELFANE Yasmina, op.cit., p. 5. 

                                                          Tugna 27 « Afeggag n ufella» 

 

 

 

                                                      Tugna 28 « Afeggag n wada»41 

 

 
41 Azeṭṭa l’art des femmes kabyle [en ligne], disponible sur http://www.gougel.co.uk/imgres?imgurl [page 

cosultée] le 12 octobre 2020. 

http://www.gougel.co.uk/imgres?imgurl

                                                         Tugna 29 «Ustu» 42 

 

 

 

                                                        Tugna 30 « Tirigliwin» 43 

 

 

 
42 Ibid. 
43 Ibid. 

                                                   Tugna 31 « Tasegrut»44  

 

 

 

 

 

 

 

 

 

 

 

 

 

 

 

 
44 Ibid., p. 12. 

4. Ayen id snulfuyen deg uzeṭṭa 

 

 

                                                         Tugna 32 « Taxellalt»45 

 

 

 
45 Tugna-agi tettwaksed seg wammud, 20 aout 2020, {14.50}. 

                                                        Tugna 33 « taxellalt»46 

 

 
46 Ibid. 

                                                        Tugna 34 « Tazerbit» 

 

                                                    Tugna 35 « Tisumtiwin»  

                                                        Tugna 36 « Tazerbit » 

 

 

                                                        Tugna 37 « Abernus» 47 

 
47 Tugna-agi tettwaksed seg wamud, 06 octobre 2020, {13.15}. 

                                            Tugna 38 «Tazerbit n yiɣes n lḥut»48 

 
48 Ibid. 

                                                Tugna 49 «Tazerbit n buzarigen»49 

 
49 Ibid. 

                                                          Tugna 40  «Tazerbit»50 

 

 
50 Ibid. 

                                                        Tugna 41 « Axellal»51 

 
51 Ibid. 

 Tugna 42 «Taxellalt»52  

 
52 Ibid. 

Tugna 43 «Taxellalt»53 

 
53 Ibid. 

Tugna 44 «Taxellalt n aṛqem»54 

 
54 Tugna-a tettwaksed seg wamud, 23 octobre 2020, {11.50}. 

Tugna 45 «Taxellalt n yizarigen»55 

 
55 Ibid.  

Tugna 46 «Taxellalt n yizarigen»56 

 
56 Ibid. 

Tugna 47 « Taxellalt»57 

 

 

 

 

 
57 Ibid. 

5. Allalen imaynuten n uzeṭṭa d wayen id xedmen 

 

 
                                                

Tugna 48 « Allal n uzeṭṭa» 

 

 

Tugna 49 « Allal n uzeṭṭa» 

Tugna 50 «Ttawil n uzeṭṭa» 

 

Tugna 51 «Tazerbit» 

Tugna 52 «Tazerbit »  



Tijenṭaḍ 
 

 

81 

 

Tugna 53 «Tazerbit» 

                                                     Tugna 54 «Tazerbit tamecṭuḥt» 

 

 

Tugna 55 «Lɣarza» 

                                                        Tugna 56 «Iεellaqen»     

                                                                  

                 

                                                      Tugna 57 «Iεellaqen» 

Tugna 58 

 

 

Tugna 59 

                                                 Tugna 60 «Tazerbit tamectuḥt» 

• Agzul 

Deg tezrewt-nteɣ i imugen ɣef urmud n uzeṭṭa deg temnaḍṭ n Buğlil i nebḍa ɣef kraḍ n 

yixfawen igejdanen: 

Ixef amezwaru d aḥric n tesnarrayt deg-s id newwi awal ɣef usentel-nteɣ, d wamek id 

nefren tamnaḍṭ i nga tazrewt-nteɣ d yiswis, syin akkin nerna nmeslay-d ɣef tarrayt n tsastant 

arnu ɣef waya nefka-d tiktiwin ɣef yimsulɣa-nteɣ, nerna nmeslayed ɣef uguren i d nemlal deg 

tsastant i nga. 

Ixef wis sin, deg-s id nmeslay ɣef taddert n Buğlil s telqi, acku newwid awal ɣef 

umezruy-is, tilisa i tettabaε, nmeslayed daɣen ɣef tdamsa d usɣurbez-ines. 

Ixef wis kraḍ d aḥric n tesleḍṭ deg-s nmeslayed ɣef uzeṭṭa n zik d tura d ubeddel yellan 

gar-asen, seld aya nerra-d ɣef useqsi-nteɣ agejdan amek i d yettili uzeṭṭa deg temnaḍṭ n Buğlil, 

ama deg wayen yarzan allalen-is, d wayen id sufuɣen deg-s. 

 Azeṭṭa tura yemhaz, yenqes laεtab deg-s yerna lwaqt mačči am zik, maca ɣas yella akk 

umhaz-a maca azeṭṭa d armud i yebdan yettenger. 

S wakka i d-nfuk tazrewt-nteɣ, nessaram s usenqed-nwen d iwellihen-nwen ad ten-

wennaε. 

 

 

 

 

 


